
Það má með sanni segja að ASÍ hafi stimplað sig
rækilega inn í huga þjóðarinnar undanfarna mán-

uði. Með miklu átaki tókst forystu ASÍ að fá aðildarfé-
lög sambandsins til að gera samkomulag um að fresta
endurskoðun á uppsögn launaliðar kjarasamninga sem
að óbreyttu hefði orðið í febrúar þangað til í maí ef 
ákveðnar efnahagsforsendur næðust.

ASÍ beitti sér fyrir viðræðum við ríkisstjórnina og
Samtök atvinnulífsins um að taka sameiginlega á þeirri vá sem vaxandi
verðbólga var. Það var ekki létt verk og oft á ferlinu leit út fyrir algjört
áhugaleysi ríkisvaldsins og SA. Það var eins og menn héldu að hægt væri
að tala verðbólguna niður og hún myndi hjaðna af sjálfsdáðum án að-
gerða. 

ASÍ hefur farið mikla herferð til allskonar fyrirtækja, sveitarfélaga,
banka og tryggingafélaga svo eitthvað sé nefnt. Þessar heimsóknir hafa
undantekningarlítið skilað árangri og flestir lækkað sínar álögur og hætt
við eða dregið úr fyrirhuguðum hækkunum eftir fremsta megni að sögn. Í
framhaldi af þessari fundarherferð má segja að allflestir séu  farnir að
gera sér grein fyrir því að óðaverðbólga er engum til tekna.

Sú mikla vinna sem forsetar og starfsfólk ASÍ hefur lagt á sig til að
fylgja verkefninu eftir er hreint ótrúleg og sennilegt að fæstir geri sér
grein fyrir. Núna er hreyfingin í takt við ímyndina sem fylgdi henni:
„Sameinaðir stöndum við sundraðir föllum við.“ Mátturinn er mikill þeg-
ar svo ber undir. Alþýðusamband Íslands er komið í fremstu röð meðal
jafningja á Norðurlöndunum  og félagar sambandsins geta verið stoltir af
hreyfingunni sinni.

Forseti, framkvæmdarstjóri og starfsfólk ASÍ  eiga hrós og miklar
þakkir skilið fyrir allt það óeigingjarna starf sem það hefur lagt á sig í
þessari baráttu. 

Í framhaldi af þessari baráttu við verðbólguna er verið að koma á lagg-
irnar sameiginlegri sterkri fræðslumiðstöð atvinnulífsins. Þar er gert ráð
fyrir samstarfi allra sem tengjast fræðslumálum fyrir hreyfinguna. Með
þessari miðstöð verður sá mikli frumskógur af námskeiðum sem í boði er
kortlagður á einum stað. Þeir sem færastir eru á hverju sviði verða nýtt-
ir í þágu heildarinnar. Þannig næst hámarksnýting á því fjármagni sem
fer til málaflokksins. Hætt verður að finna upp sama hjólið um allar
sveitir og þess í stað lagt meira í þróunina.

Níels S. Olgeirsson

Alfl‡›usamband Íslands

drepa tarf á ómannúð-
legan hátt og sérstak-
lega vegna þess að þeir
stunda þann ósóma
stuttu fyrir dauða-
stunguna að margst-
inga skepnuna í bakið
og eyðileggja þar með
bæði bógsteikina og
fille-ið. Það er dálítið
erfitt að hugsa sér
nokkuð órómantískara
en að lóga skepnu og
sérstaklega þegar vitað
er fyrirfram hver lok
þessa ójafna leiks, sem
nautaat er, verða. En
áhorfendur hrópa ein-
um rómi ÓLEI þegar
matadornum tekst að
sveifla dulunni rétt
fyrir framan nefið á
nautinu og reka um
leið fjöðrum skreyttan
flein í bakið á því. Ég
þarf að spyrja þá
kunningja mína í slátr-

arastétt á Íslandi hvort allt starfs-
liðið í sláturhúsinu hrópar einum
rómi ÓLEI í hvert skipti sem lóg-
að er nautgrip á staðnum. Ég býst
ekki við því að því fylgi nokkur
fögnuður að eyða lífi í hverri
mynd sem það er. En þetta er
þjóðaríþrótt bæði Spánverja og
Portúgala og líta þeir á þetta sem
ófrávíkjanlegan þátt í menningu
sinni. Og þessi sláturtíð stendur
allt árið, alla laugardaga. En ég
sem hef atvinnu af því að vina úr
afurðum sláturgripa fæ svo mikið
samviskubit yfir þessu öllu að ég
geng á tánum til þess að drepa nú
örugglega ekkert skorkvikindi 
óviljandi. Og gleðst yfir bústinni
flugu sem losnar eftir mikinn
bægslagang úr kóngulóarvefnum á
svölunum hjá mér og hrópa um
leið ÓLEI, meðan kóngulóin situr
vonsvikin í miðjum vefnum sem
sveiflast rólega í vestanandvaran-
um.

K.K.

Haust í Portúgal

Hvernig og hvenær haustar í
Portúgal veit ég ekki. En

landarnir á sólbekkjunum segja
að hann sé á vestan. Það er 20
stiga hiti og þetta sama fólk myndi
örugglega ekki kalla það haust
heima hjá sér. Ekki veit ég heldur
hvort Portúgalir eru farnir að
huga að smalamennsku og slátur-
tíð, en alltaf virðist mér vera nýtt
lambakjöt á boðstólum í kjörbúð-
inni þar sem ég kaupi vatnið og
aðrar vistir. Flugur og önnur
skorkvikindi virðast heldur ekk-
ert farin að slappast og maurarnir
á stéttinni fyrir utan hótelið
skálma í 3ja metra langri halarófu
frá bananahýði og niður í eitt
blómabeðið, kannski eru þeir
farnir að safna til verri tíðar. Það
sem helst bendir til þess að sumar-
ið og sólarhitinn séu hvort tveggja
á undanhaldi eru þynnri raðir
túrista á Laugaveginum  portú-
galska sem heitir á máli innfæddra
Avenida Julie Andreis (?) kannski

heitinn eftir Julie Andrews söng-
konu, en hún syngur ekki lögin
sem hljóma frá húsi sem stendur
stuttan spöl frá miðbiki þessarar
götu. Þessi músík er leikin á lúðra
og slagverk og kemur frá hringn-
um þar sem fjöldi manns ætlar að
safnast saman í kvöld og horfa á
fimm eða sex menn lóga nauti,
sem þeir byrja á að æsa upp með
því að veifa framan í það rauðum
dulum þótt það sé vísindalega
sannað að nautpeningur er gjör-
samlega litblindur. En þetta er
aldagömul hefð, dulan skal vera
rauð og myndi sá matador aldrei
verða samþykktur sem sýndi sig
með annað, t.d. útsaumaðan
sígaunaborðdúk eða einhverjar
aðrar tuskur sem hér eru til sölu á
hverju götuhorni. Nautaatið hefst
í kvöld, sunnudagskvöld, kl.10.
Ég var alla vikuna að hugsa um að
skella mér, en með tilliti til minn-
ar iðnar gat ég ekki hugsað mér að
fara og horfa á heilan hóp manna

Veitingavefurinn.is
Um vefinn
Veitingavefurinn er upplýsingavef-
ur tengdur mat og matargerð. Vef-
urinn er í stöðugri þróun og sífellt
er efni bætt inn á síður Veitinga-
vefsins. Veitingavefurinn.is er vef-
ur fyrir áhugamenn um veitingar
og matreiðslu.
Aðalmarkmið Veitingavefsins er að
fjalla um, á eins hlutlausan hátt og
frekast er kostur, allt sem viðkem-
ur veitingaheiminum. Vefurinn
hefur það að sjónarmiði að miðla
upplýsingum, fræða notendur og
koma ábendingum veitingastaða og
matvælafyrirtækja á framfæri á
sem þægilegastan og hagkvæmast-
an hátt. 

Gagnagrunnur
Vefurinn er hugsaður sem upplýs-
ingavefur þar sem safnað er í
gagnabanka ýmsum upplýsingum
og fróðleik. Hér er um einsdæmi
að ræða því allar upplýsingar
varðandi eldri mót eru ekki til á
einum þægilegum stað. Þess má
geta að nú sit ég innan um stóran
bunka af eldri Matvísblöðum til að
safna eldri upplýsingum og safna í
gagnagrunn sem er opinn hverjum
þeim sem hefur áhuga á að skoða
og fræðast um matarhefðir okkar
og árangar í matreiðslukeppnum.
Á vefinn eru nú þegar komnar
upplýsngar um „Matreiðslumann
ársins“ frá upphafi auk þess sem
fjallað er um næstu keppni og
skráð hverjir taka þátt, reglur,
keppnisfyrirkomulag og umsókn-
areyðublöð fyrir þá sem vilja skrá
sig til keppni má sækja á vefinn
þegar við á. Verið er að uppfæra
síðuna um Landsliðið og verður
fjallað um hverja keppni fyrir sig
og þá sem tóku þátt, árangur og
annað. 

Forsíða
Á forsíðu vefsins er hægt að nálg-
ast allt sem vefurinn hefur upp á
að bjóða á þægilegan máta. Allt
efni er flokkað niður og þaðan er

hægt að komast yfir á allar undir-
síður. Vinstri borðinn á forsíðunni
hefur að geyma ýmsar upplýsingar
svo sem námskeið og nýjustu smá-
auglýsingarnar. Í miðjunni eru svo
fréttatilkynningar og uppfærslur á
vefnum í tímaröð. Í hægri dálki
eru ábendingar um áhugavert efni
á vefnum sem er næst á dagskrá og
liðurinn Matarást er í boði Nönnu
Rögnvaldsdóttur en hún gaf Veit-

ingavefnum leyfi til að vitna orð-
rétt í bók sína og hefur ritstjóri
gert svo. Auk þessa var t.d. fyrir
undankeppni um matreiðslumann
ársins 2002, auðvitað fjallað um
okkar ástkæra „millifóta-
konfekt“........

Myndir á Veitingavefnum
Undir liðnum Myndir er allt
myndrænt efni vefsins til sýnis. Má

þar nefna 132 myndir af 92 sveins-
stykkjum útskriftarnema í mat-
reiðslu, skjámyndir fyrir tölvuna
þína og nokkrar fallegar matar-
myndir af vefnum er þar að finna í
réttri stærð fyrir skjáinn þinn. Þá
er að finna nokkra fræga matseðla
og má nefna nokkuð nákvæma lýs-
ingu af réttunum hans Hákons
Más á Bocuse d’Or, Lalli borðar
hjá Paul Bocuse og Hátíðarkvöld-
verð Klúbbs Matreiðslumeistara
2002 með myndum og lýsingu af
réttum og matreiðslumönnum og
margt fleira. Ragnar Ómarsson á
Hótel Holti hefur þrisvar veitt mér
þann heiður að mynda diska sína,
í eitt skiptið við það tilefni að 14 af
matreiðslumönnum ársins í Sví-
þjóð komu að snæða á Holtinu.

Fyrir Veitingamanninn
Á Veitingavefnum býðst veitinga-
mönnum kostur á að skrá starf-
semi sína á vefinn undir liðnum
Veitingastaðir. Þar er nú skrá yfir
allar heimasíður veitingastaða,
veisluþjónustu og bakaría sem rit-

stjóra er kunnugt um. Fyrir þá
sem það kjósa er hægt að skrá
staðinn með texta, logo og þeim
upplýsingum sem við á hverju
sinni.
Veitingamenn og aðrir geta sent
inn upplýsingar um væntanlega at-
burði svo sem fermingar, ýmsa
viðburði, gestakokka, þemamat-
seðla og annað sem á við. Einnig
er hægt að senda inn smáauglýs-
ingu og er þessi þjónusta án end-
urgjalds með því skilyrði að um
smáauglýsingu er tengist veitinga-
heiminum sé að ræða. Auglýsingin
lifir í einn mánuð en öllum er
frjálst að skrá auglýsinguna aftur
þá. Þetta er gert til að allar smá-
auglýsingar séu marktækar.

Útbreiðsla
Vefurinn er vel kynntur á öðrum
vefsíðum tengdum mat og er sífellt
verið að leita nýrra leiða til að
koma vefnum á framfæri. Morgun-
blaðið hefur birt frétt um vefinn á-
samt mörgum öðrum stærri miðl-
um landsins. Ritstjóri vill þó helst

að vefurinn kynni sig sjálfur með
eigin gæðum.
Það skal tekið fram að hér er stikl-
að á stóru en undirsíður Veitinga-
vefsins telja nú á fjórða hundrað.

Frá ritstjóra
Mig langar að nota þetta fína tæki-
færi og þakka öllum sem kosið
hafa að styrkja vefinn og alla þá
hjálp sem ýmsir góðir menn hafa
veitt við uppgang hans.

Kær kveðja,
Elvar Örn Reynisson,

ritstjóri
postur@veitingavefurinn.is 



Ég lenti í því um daginn að
flytja mál fyrir rétti.  Það er í

sjálfu sér ekki í frásögur færandi
fyrir utan tvennt.  Annars vegar
var um að ræða mjög raunhæft á-
litamál og hins vegar tók ég slaginn
fyrir frænda minn úr ykkar röðum
en í minni ætt gildir hið forn-
kveðna: „ If you mess with one of
us, you mess with the rest of us.“

Frændi, sem er matreiðslumeist-
ari, fékk uppsagnarbréf í hverju
stóð að honum væri sagt upp starfi
með samningsbundnum fyrirvara

Laun á uppsagnarfresti
og að vinnuframlags
hans væri ekki ósk-
að á uppsagnar-
fresti.  Í bréfinu var
honum svo þakkað
fyrir samstarfið og
óskað alls hins besta
í framtíðinni.  
Þar sem vinnusemi

er talin til dyggða í
minni ætt, og frændi auk þess eftir-
sóttur á sínu sviði, fór hann fljótlega
í aðra vinnu.  

Þegar fyrri vinnuveitandi

frænda fékk nasaþef af því að
hann væri kominn í aðra vinnu, en
það var reyndar ekkert launung-
armál, tók hann það upp hjá sjálf-
um sér að  áætla laun hans á nýj-
um vinnustað og draga frá þeim
launagreiðslum sem hann hefði
ella þurft að greiða honum á upp-
sagnarfresti.  

Málið snérist sem sagt um það
hvort lög standi til þess, að fyrri
vinnuveitandi geti, eftir að hafa
afþakkað vinnuframlag launþega
og án samráðs eða samþykkis
hans, dregið frá þeim launum sem
hann þarf að greiða á uppsagnar-
fresti, laun sem launþegi fær frá
öðrum.

Hér er að mínu viti um mjög á-
hugavert og raunhæft álitaefni að
ræða, bæði í lögfræðilegum skiln-
ingi og almennt.  Ég ætla að hlífa
ykkur við lögfræðinni í málinu,
en ein af spurningunum sem snýr
að ykkur sem launþegum er
þessi:  „ Ef mér er sagt upp á
fullkomlega löglegan hátt, og
vinnuframlags míns ekki óskað á
uppsagnarfresti, er ég þá  jafn-
settur launalega, hvort sem ég
ligg heima á uppsagnarfresti og
strýk maka mínum, tek á móti
börnunum úr skólanum, fæ mér
síðdegisblund eða les góða bók
o.s.frv. eða hvort ég ríf mig upp á
rass.....  eldsnemma á morgnana
og fer út í myrkrið og kuldann til
vinnu?“  Og náskyld þessari
spurningu er þá spurningin um
það hvort við slíka uppsögn og
afþökkun vinnuframlags sé
mönnum beinlínis skylt að leita
sér að annarri vinnu og draga
þannig úr launaútgjöldum fyrri
vinnuveitanda.

Í mínum huga liggja svörin við
þessu í augum uppi.  En þar sem
dómur er enn ekki fallinn þegar
línur þessar eru ritaðar veit ég
ekki hvernig málið fer. Ég mun
greina frá því í næsta blaði.

Ásgeir Björnsson hdl.

Ásgeir
Björnsson

Miðstjórn MATVÍS
Formaður Níels S. Olgeirsson
Varaformaður Þorsteinn Gunnarsson
Gjaldkeri Þorsteinn Þórhallsson
Ritari Sigurður Magnússon
Meðstjórnendur
Arnar Erlingsson
Máni Eskur Bjarnason
Varamenn
Gunnar Sigurðsson
Karl V. Stefánsson
Jón K. Jónsson

Bakarasveinafélag Íslands
Formaður Arnar Erlingsson
Magnús Fjeldsted
Bjarni Aðalsteinn Pálsson
Sigurður Már Guðjónsson
Almar Þór Þorgeirsson
Varastjórn

Geir Bjarnþórsson
Orri Pétursson

Félag framreiðslumanna
Formaður Þorsteinn Gunnarsson
Þorkell Ericson
Varaform. Karl V. Stefánsson
Theódór Sveinjónsson
Ritari Kristján N. Sæmundsson
Varastjórn
Gunnhildur Gunnarsdóttir
Arthúr E. Gunnarsson

F.Í.K.
Formaður Þorsteinn Þórhallsson
Varaform Jón Karl Jónsson
Ritari Jóhannes G. Númason
Gjaldkeri Sigmundur G. Sigurjónsson
Meðstjórn. Guðni M. Björnsson
Varastjórn 
Sigfríður J. Halldórsdóttir
Halldór P. Jónsson

F.M.
Formaður Sigurður Magnússon
Varaform. Hjörtur Þ. Frímannsson
Gjaldkeri Jón Kr. Friðgeirsson
Sölvi B. Hilmarsson
Sverrir Þ. Halldórsson
Varastjón
Gunnar Sigurðsson
Hallgrímur F. Sigurðsson

F.N.M.V.
Formaður Máni Eskur Bjarnason
Varaform. Kjartan Rafnsson
Ritari Hallgrímur Sigurðsson
Gjaldkeri Kjartan M. Kjartansson
Meðstjórn Ingimar Ó. Másson
Varastjórn
Erlendur Franklínsson
Ómar Þ. Andrésson

Orlofshúsanefnd
Formaður Hjörtur Þór Frímannsson
Þorkell Ericsson
Ísak Runólfsson
Arnar Sverrisson
Geir Bjarnþórsson
Jón Kr. Fiðgeirsson
Kjartan M. Kjartansson
Magnús K. Björgvinsson

Ritnefnd
Þorsteinn Gunnarsson
Kristján Sæmundsson
Sigmar Reynisson
Ásgeir Þór Tómasson
Arnar Erlingsson
Sigurður Magnússon

Eins og fram kom í síðasta
fréttabréfi hefur sjúkrasjóður

MATVÍS keypt íbúð í Ljósheimum
16 Reykjavík.

Nú er lokið við standsetningu 
íbúðarinnar og hún því tilbúin til
afnota fyrir félaga MATVÍS. 

Íbúðin er fyrst og fremst ætluð
þeim félögum MATVÍS sem búa
utan höfuðborgarsvæðis og þurfa
að leita sér lækninga í höfuðborg-
ina.

Þó geta þeir félagar MATVÍS
sem eru í kaupstaðarferð einnig
nýtt sér íbúðina ef að sjúkrasjóður
er ekki með hana í notkun.

Íbú› sjúkrasjó›s



„Umboðsaðili fyrir Ísland:  Bako ehf., Dragháls 6, 110
Reykjavík, sími 567-2333 fax 567-2323 e-mail:bako@bako.is“

ORIGIN SELECT frá Callebaut: ferðast aftur til upprunans 
Frá árinu 1850 hefur Callebaut unnið að því að afhjúpa leyndarmál hinnar göfugu kakóbaunar,

og í næstum 150 ár höfum við hagnýtt okkur dýrðlega bragðeiginleika þessara gylltu ávaxta í

mjög góðu belgísku súkkulaði. Í sína nýju afurð, Origin Select, sótti Callebaut innblástur í sögu-

legan uppruna súkkulaðisins: Columbus og Cortéz sem uppgötvuðu kakóbaunina. Ár-

angurinn! Val um fjórar nýjar tegundir hver með 100% uppruna í sérstöku héraði:

Arriba (hvítt), Java (mjólkur-), Grenade (dökkt - 60% kakó), og Sao Thome (dökkt -

70% kakó). Hver þessara tegunda er framleidd úr völdum afbrigðum kakóbauna,

sem bera með sér fínleg, fáguð brögð með keim af kryddjurtum og blómum frá fjar-

lægustu héruðum heims ..... brögð, sem eiga mjög

vel við sköpunarverk ykkar ...... fínasta konfekt,

frumlega ábætisrétti og úrvals kökur. “

We created Belgian chocolate. Today, we still do.

„ORIGIN SELECT frá Callebaut 
fæst í 2,5 kg blokkum.“

Barry Callebaut Belgium nv - Aalstersestraat 122 - B-9280 Lebbeke Wieze - Tel. +32 53 73 02 11 - Fax +32 53 73 05 40 - www.barry-callebaut.com

Upplifðu einstök tilbrigði
í Callebaut Origin Select
Upplifðu einstök tilbrigði
í Callebaut Origin Select

Eflum lífræna matrei›slu á Íslandi
Þegar fjallað er

um þróun
lífrænnar mat-
reiðslu á Íslandi, má
skipta henni í 
tvennt.  Annars
vegar þróunina á

undanförnum árum,
og hins vegar

framtíðarsýn, þ.e.a.s. hvernig við
sjáum þessi mál þróast í komandi
framtíð.

Lífræn framleiðsla, og þar meðtal-
in matreiðsla á lífrænum afurðum á
sér ekki langa sögu hér á landi.  Þó
má benda á að allt frá því að land
byggðist, bjuggum við lengst af við
framleiðslu, þar sem ekki komu við
sögu þau efni og tilbúinn áburður,
sem matvælaframleiðsla dagsins í
dag byggir á, að stórum hluta. Á
Sólheimum í Grímsnesi er ein elsta
lífræna garðyrkjustöð á Norður-
löndum, en þar hófst lífræn ræktun
árið 1930. Og nokkru síðar hóf
Náttúrulækningafélag Íslands
lífræna ræktun í Hveragerði.

Vottuð lífræn
matvælaframleiðsla, þar
sem fylgt er ákveðnum
reglum og stöðlum á
sér hins vegar sögu
frá árinu  1994
þegar vottunar-
stofan Tún hóf
sína starfsemi.
Allt frá þeim tíma hefur matreiðsla
á lífrænum afurðum aukist jafnt og
þétt.  Það eru þó helst fyrirtæki og
stofnanir á sviði heilbrigðismála og
einnig nokkrir leikskólar sem
gengið hafa á undan í þeim efnum.
Einnig hafa veitingahús sem sér-
hæfa sig í hollri matargerð verið
mikið áberandi í ört stækkandi hópi
þeirra sem komið hafa auga á kosti
lífrænna afurða.

Að undanförnu hefur Matvæla- og
veitingasamband Íslands, í sam-
vinnu við Vottunarstofuna Tún,
tekið þátt í norrænu samstarfi sem
fjallar um notkun lífrænna hráefna
í matreiðslu. En hvernig sjáum við

þróunina í lífrænni matreiðslu í
framtíðinni?  Þeirri spurningu 
þurfum við að svara ef við ætlum að
taka þátt í samnorrænu verkefni,
og ef við ætlum að fylgja öðrum
þjóðum í kringum okkur, bæði á
Norðurlöndunum og annars staðar
í Evrópu.

Gagnvart framleiðslunni almennt
þurfum við að vera tilbúin að taka
fullan þátt í þróunarstarfi í lífrænni
ræktun.  Það þarf að jafna aðstöðu-
mun þeirra bænda sem stunda
lífrænan landbúnað gagnvart þeim
hefðbundna, til dæmis með
aðlögunarstuðningi.  Það
er nauðsynlegt að nota þær
aðferðir sem viðurken-
ndar eru í lífrænni ræk-
tun til að bæta uppskeru
og auka framleiðsluge-
tuna, til þess
að gera

fram-
leið-
endum

kleift að
lækka

vöruverð til
neytenda.
Það þarf að

auka skilning
almennings og

ráðamanna í
garð lífrænnar
framleiðslu.  Það
þarf að gera það
að pólitísku
markmiði að
neysla lífrænna
afurða sé hluti

af manneldisstefnu þjóðarinnar.
Það gerum við meðal annars með
því að stórauka kynningu og
þekkingu á vottunarmerkingum til
neytenda.  Það er almennt viðhorf
almennings að merkingar á lífrænni
framleiðslu séu einn allsherjar
frumskógur.  Þetta er þó ekki
raunin, þó að vissulega velkist
sumir í vafa þegar hugtök eins og
„lífrænar varnir og lífrænar að-

ferðir“ eru uppi á borði í umræðun-
ni um þessi mál.  Þetta ásamt því að
tengja lífræna vottun við umhverfis-
merki og umhverfisvernd getur
aukið gildi lífrænnar vottunar, og
þar með viðhorf neytenda gagnvart
henni.  Evrópusambandið hefur
lagt til eitt merki um vottun á
lífrænni framleiðslu, til notkunar á
svæði sambandsins.  Það eitt ætti að
geta auðveldað neytendum aðgang
að þessari vöru.

Það er ekki nóg að auka og bæta
framleiðsluna og
gera almenning

meðvitaðri um
kosti lífrænn-
ar framleiðslu.
Það þarf að
koma inn
aukinni 
menntun og

þekkingu meðal
þeirra fagmanna, sem

koma til með að vinna með
hráefnið.  Þar á ég við matreiðslu-
menn, kjötiðnaðarmenn, bakara og
framreiðslumenn.  Þar sem við
lítum á lífræna framleiðslu og
vinnslu á lífrænum afurðum sem
framtíðarsýn viljum við ekki tjalda
til einnar nætur.  Það er því
nauðsynlegt að setja inn í námskrá
viðkomandi faggreina sem vinna
með matvæli, nám yfir lífræna
framleiðslu og meðhöndlun á henni.
Þar kemur inn í myndina samvinna
atvinnulífsins og skóla.  Ef við
ætlum að geta boðið fólki upp á
lífrænt ræktaða matvöru, hvort 
heldur er í leikskólum, skólum,
sjúkrahúsum eða á veitingastöðum,
þurfum við að eiga fagfólk sem
kann með þessa vöru að fara.

Nú kunna að vakna ýmsar
spurningar varðandi framkvæmd
alls þess sem reifað hefur verið hér
á undan.  Það verður auðvitað að
halda einhverjum samhljómi í upp-
byggingu á þessum málaflokki.  Það
gengur til dæmis ekki að auka fram-
reiðsluna, en á sama tíma að van-
rækja menntunarþáttinn, eða þá að

Sigurður
Magnússon

auka vitund neytenda, en geta svo
ekki boðið upp á nægjanlegt fram-
boð af lífrænni vöru.  

Sóknarfærin eru þó sem fyrr,
fyrir lífræna framleiðslu og
matreiðslu á lífrænum afurðum, á
öldrunar- og sjúkrastofnunum og
heilsu-og nát-
túrulækningahælum.
Einnig geta verið spenn-
andi verkefni fram-
undan í tengslum við
leikskólana og við
einsetningu
grunnskólanna, þar
sem boðið verður
upp á mötuneyti
fyrir nemendur.
Það má leiða
að því líkum
að foreldrar
sem eru
kannski ekki alveg
tilbúnir að breyta um
neysluhætti fyrir sjálfa sig, geta
verið reiðubúnir að bjóða börnum
sínum upp á hollari lífshætti en sína
eigin.  

Varðandi hótel og veitingastaði
eru nú starfandi þó nokkrir veit-
ingastaðir sem bjóða upp á lífræna
matreiðslu í dag.  Eitt aðal um-
kvörtunarefni þeirra staða sem hug
hafa á því að bjóða sínum við-
skiptavinum upp á lífræna fram-
leiðslu er tímabundinn skortur á
sumu af því hráefni sem þeir 
hyggjast nota í matseldina.  Þetta
vandamál má þó leysa þar til úr
rætist með betra aðgengi að hráefni.
Hótel og veitingastaðir geta boðið
upp á hluta af matseðli með lífrænu
hráefni, eða til dæmis eina máltíð
dagsins svo sem morgunmat.
Einnig er hægt að bjóða hópum sem
þess óska upp á lífrænan matseðil í
tengslum við fundi eða árshátíðir.
Samfara aukinni vitund fyrir
lífrænu hráefni inn á veitinga-
stöðunum er hægt að feta í fótspor
frænda okkar í Finnlandi og halda
keppnir í matreiðslu, þar sem allt
hráefni er lífrænt ræktað og mikið
er lagt upp úr orkusparnaði og
umhverfissjónarmiðum.

Varðandi ferðaþjónustuna er það
án efa hagur okkar að vera í nor-

rænu samstarfi um lífræna fram-
leiðslu, og nýta okkur net hags-
munaaðila í þeim málum.  Það er
mikilvægt að ferðamenn frá
Norðurlöndunum og annarsstaðar
frá geti gengið að því vísu að hér
geti þeir nálgast lífræn matvæli,

bæði á veit-
ingastöðum

og einnig
í

matvöru-
verslunum.  Með
auknum ferða-

mannastraumi til
landsins, og þá sérstaklega
svokallaðri vistvænni (grænni) 
ferðaþjónustu megum við eiga von á
því að fá hingað æ fleiri ferðamenn
sem gera kröfu til lífrænnar
matvöru hér á landi.

Við verðum að gera okkur grein
fyrir því að lífræn framreiðsla og
matseld úr lífrænu hráefni kemur
ekki alfarið í stað hefðbundinnar
framleiðslu, allavega ekki að svo
stöddu, heldur er hún sem val-
kostur fyrir fólk sem kýs hollari líf-
shætti og breytt viðhorf gagnvart
umhverfi sínu, því að þegar öllu er
á botninn hvolft er lífræn framleiðs-
la hluti af umhverfisvernd.

Höfundur er formaður Félags
matreiðslumanna.

Bakarar!
Senn líður að aðalfundi
B.S.F.Í. og verður hann hald-
inn að Stórhöfða eins og venju-
lega en að þessu sinni á laugar-
degi. Ástæðan er sú að eftir
fundinn er fyrirhugað að halda
út í óvissuna og gera sér glaðan
dag. Félagar eru beðnir um að
mæta sem flestir í góðu skapi
og tilbúnir til þess að mæta
hinu óvænta. Já, það verður
sungið og trallað hingað og
þangað, aðallega eitthvað út í
buskann. Athygli skal vakin á
því að einungis þeir sem borga
í félagið komast með (ekki segja
ykkur úr félaginu!)
Þátttökugjald er kr. 2000, en
lagt verður af stað strax eftir
fund. Fundurinn byrjar stund-
víslega kl. 14, laugardaginn 16.
mars.

Meira um fræ›slumálin.Meira um fræ›slumálin.
Þann 23. janúar sl. var haldinn

fundur á vegum stjórnar
B.S.F.Í.  og var staða bakara á
Íslandi og fræðslumál rædd á fund-
inum samkvæmt dagskrá. Mætingin
var dræm en þó  það góð að mark-
tæk niðurstaða fékkst eftir
fundinn. Tveir gestir sátu fundinn:
Guðni Andreasen formaður
LABAK og Níels Olgeirsson for-
maður Matvís, og áttu þeir báðir
góðar innkomur að þeim málum
sem voru rædd. 
Undirritaður setti fundinn og fjall-
aði vítt og breytt um stöðu okkar
bakara í dag gagnvart gengdar-
lausum bakstri inni í stór-
mörkuðum, ásamt því að tala um
fræðslumálin og „B-námið“. Það
vakti athygli að eftir því sem Guðni
Andreasen sagði þá bað LABAK
aldrei um að farið yrði út í það að
koma á „B-náminu“ svokallaða.
Hann talaði einnig um bakstur í
stórmörkuðum og að þar þyrfti að
efla eftirlit, en þar sem þetta er
flókið mál og kæruferli erfitt
verðum við að vanda til verka.
Níels talaði um fræðslumálin út frá

sjónarhóli matreiðslumanna, þar
er engin sátt frekar en í öðrum
félögum innan Matvís.  Tillögurnar
um „B-námið,“ sem öll félög innan
Matvís hafa haft til umfjöllunar
síðustu vikur, voru felldar á þess-
um fundi og vildu menn hvorki sjá
þetta  fyrirbæri né af því vita.
Þetta er niðurstaðan og rökin fyrir
henni þau að þarna finnst okkur
verið að vega að stéttinni mjög svo
ómaklega. Bakarastéttin er
fámenn: 120 skráðir félagar og
flótti  úr henni var talsverður á
síðasta ári.  Finnst mönnum því
ekki koma til greina að samþykkja
það að verkafólk  verði menntað á
einni önn í skóla að undangengnu
fjögurra mánaða starfsnámi til þess
eins að hirða vinnuna af fagmennt-
uðum bökurum.  Auk þess, með
þessum tillögum, finnst bökurum
þeirra nám ekki vera metið að
verðleikum. Við viljum fleiri fag-
menn. 
Fulltrúar stjórnar B.S.F.Í.  fóru
með niðurstöðurnar á fund með
fulltrúum bakarameistara og Hótel-
og Matvælaskólans auk
framkvæmdastjóra
fræðsluráðs hótel og
matvælagreina og
fannst þeim við gera of mikið
úr þessu, þetta myndi aldrei
skaða okkur þannig að við
færum að missa vinnuna.
Samt þóttu okkar viðbrögð
skiljanleg. Það sem við
bakarar viljum sjá er að við
einbeitum okkur að því að
útskrifa áfram jafn góða
fagmenn og hafa
komið úr Hótel og
Matvælaskólanum
með fullgild réttindi.
Við verðum samt að
horfast í augu við
það að umtalsverður
fjöldi verkafólks er
að vinna með okkur
á gólfinu. Þetta fólk
er að gera hluti sem
við nennum ekki að

gera og þannig verður það áfram.
Allt þetta fólk er innan Eflingar og
borgar sín félagsgjöld þangað. Ef við
ekki mætum kröfum um að mennta
þetta fólk á einn eða annan hátt þá
gerir Efling það og við missum
endanlega alla yfirsýn á málið. Það
sem ég er að segja er að nú, (þegar
þetta er skrifað 4. feb. 2002), er
stjórn B.S.F.Í. að vinna að tillögum
sem vonandi geta lægt öldurnar
varðandi þessi mál og það besta
væri ef við fengjum félagsgjöld þessa
fólks sem er að vinna með okkur.
Hvað sem öðru líður þá er það samt
frekar vafasamt að eitt stéttarfélag
skuli rísa upp á afturlappirnar og
segja okkur hvað við eigum að gera.
Það er líka sárt að horfa upp á að
nám til sveinsprófs skuli ekki meira
metið en raun ber vitni.  Einnig vil
ég  minna á að ef við verðum ekki
samstíga í þessu máli, allir sem einn,
þá fer illa fyrir okkur bökurum.
Viljum við ekki að það verði mennt-
aðir bakarar á Íslandi?

A.E



um gott frí
í sólinni

um skemmtilegan
veiðitúr

um minna
vinnuálag

matreiðslumenn eiga sér
líka drauma...

vörurnar frá ÍSBERG gera þér kleift
að láta drauma þína rætast

ClimaPlus Combi
hinn nýi heimsstaðall

®

Starfsréttindi fagmanna
Undanfarið hefur borið á því að

atvinnurekendur hafa verið
að minnka fagmetnað og  ráðið 
ófaglært starfsfólk í störf fag-
manna. Það hefur jafnvel gengið
svo langt að fagmönnum hefur ver-
ið gert að kenna ófaglærðum störf-
in sín. Tilfelli eru nokkur þar sem
fagmenn hafa verið settir í verk-
stjórafélagið og fyllt upp með ófag-
lærðum á sama tíma og fagmönn-
um er fækkað. Þetta er aðallega

gert hjá kjötiðnaðarfyrirtækjum og
þó sérstaklega þar sem stjórnendur
eru ekki sjálfir með fagmenntun. 

Til að fyrirbyggja misskilning er
rétt að það komi fram að þetta eru
ekki  mörg fyrirtæki, en hinsvegar
nokkuð algengt í þeim stærri. Yfir-
leitt er fagmetnaður í fyrirrúmi í
minni  handverksfyrirtækjunum. 

Það er rétt að benda félagsmönn-
um MATVÍS á að samkvæmt lögum
viðkomandi félags er þeim ekki

heimilt að vinna
með mönnum án
fagréttinda og ófé-
lagsbundnum
mönnum. Stjórnir
félaganna geta þó
veitt starfsleyfi fyr-
ir utanaðkomandi í
starfsgreinina.
Hvaða störf flokk-
ast undir störf fag-
manna er tilgreint í
námskrám viðkom-
andi greina. Iðnað-
arlögin tryggja
handverkið og þar
er skýrt kveðið á
um hverjir megi
vinna störfin. Í
iðnaðarlögum er
einnig gert ráð fyr-
ir að viðkomandi
félag iðnaðar-
manna geti veitt
undanþágu um
stuttan tíma. 

Í kjarasamning-
um er einnig geng-
ið frá því að for-
gangur til starf-
anna er bundin fé-
lagsaðild viðkom-
andi fagfélags. Í
kjarasamningi
kjötiðnaðarmanna
er sérstaklega tek-
ið fram að þeir sem
vinni störfin skuli
vera félagar í Fé-
lagi íslenskra kjöt-
iðnaðarmanna.

Ástæðan fyrir því að kjötiðnað-
urinn er sérstaklega tekinn fyrir í
þessari grein er sá að fjölmennur
félagsfundur í FÍK ályktaði sér-
staklega um þetta og fundarmenn
lýstu ástandinu mjög opinskátt.
Það kom fram að kjötiðnaðar-
menn hafa mjög miklar áhyggjur
af ástandinu og þeim ógeðfeldu
vinnubrögðum sem viðhöfð hafa
verið við sameiningarferli vinnslu-
stöðva á undanförnum mánuði.

Ályktun
Fjölmennur félagsfundur hjá Fé-

lagi íslenskra kjötiðnaðarmanna
sem var haldinn á Stórhöfða 31
mánudaginn 7. janúar mótmælir
harðlega þeim vinnubrögðum sem
viðhöfð hafa verið við samruna
kjötiðnaðarfyrirtækja að undan-
förnu. 

Mótmælt er þeim vinnubrögðum
Ferskra kjötvara, með fulltingi
Sláturfélags Suðurlands, að segja
fagmönnum í kjötiðnaði, kjötiðn-
aðarmönnum, upp störfum á sama
tíma og auglýst er eftir ófaglærðum
verkamönnum til kjötiðnaðar-
starfa.  

Þá er og  mótmælt vinnubrögð-
um Norðlenska matborðsins gagn-
vart kjötvinnslunni í  Borgarnesi.
Fyrirtækið yfirtók Goða og þar
með Borgarnes kjötvörur ásamt
þriggja ára leigusamningi en starf-
rækir aðeins í 6 mánuði. Ljóst má
vera að tilgangur með yfirtökunni
var sá einn að leggja niður starf-
semina í Borgarnesi.

Fundurinn varar kjötiðnaðar-
fyritæki við að láta stóru verlsun-
arkeðjurnar Baug og Kaupás, sem
eru markaðsráðandi fyrirtæki,
vaða uppi með óeðlilegum yfir-
gangi  við innkaup á kjötvörum.

Það er hugur í mönnum á að
láta reyna á réttindin og fara að
taka á þeim fyrirtækjum sem verst
eru.

Svo kvarta fyrirtækin sáran yfir
að það sé lítil nýliðun í greininni.

NSO

BRAVILORBRAVILOR

Brautarholt 28 • 105 Reykjavík • Sími 5 600 900 • Fax 5 600 901 

www.akarlsson.is

Bjóddu þínum viðskiptavinum upp á bragðgott ilmandi kaffi sem
helst heitt og ferskt. Bravilor kaffivélar eru til í mörgum stærðum og
gerðum, veldu þá sem hentar þér og þínu fyrirtæki. Hagkvæmar,
smekklegar og einfaldar vélar sem krefjast lágmarks viðhalds.
Veldu Bravilor og búðu í haginn fyrir tíðar heimsóknir viðskiptavina.

Ánægðir gestir
koma alltaf aftur

Endursko›un náms í matvæla-og
veitingagreinum
Með tilkomu nýs verknámshúss við
MK, (Hótel- og matvælaskólann) var
settur á laggirnar starfshópur í febr-
úar 1995 til að undirbúa náms-
skipulag í matvælagreinum. Þessi
starfshópur átti að móta heildar-
stefnu náms í matvælagreinum. Í
hópnum voru 2 fulltrúar ráðuneyt-
is, 2 fulltrúar skóla, fulltrúi laun-
þega og fulltrúi atvinnurekenda.
Tillögum var skilað í nóvember 1995
og var nokkuð víðtæk sátt um þær.
Árið1998 réði starfsgreinaráð mat-
væla- og veitingagreina sérfræðing
til að gera úttekt á starfsnámi við
Hótel- og matvælaskólann. Niður-
stöður lágu fyrir það sama ár þar
sem fram kom að mikillar endur-
skoðunar væri þörf.  
Starfsgreinaráðið og  menntamála-
ráðuneytið gerðu árið 1999 samning
við sérfræðing  til að koma með til-
lögur til úrbóta. Þar var ekki gert
ráð fyrir greiðslum til fagnefnda og
þó gert ráð fyrir að fyrri vinna nýtt-
ist til verksins þó svo að mennta-
málaráðuneytið hefði ekki greitt
krónu upp í þann kostnað. Fundar-
herferð fór af stað með fagnefndum
greinanna, skólamönnum, nemend-
um í greinunum og ýmsum öðrum
hagsmunaaðilum.
Tillögum var skilað í júlí 1999.

Menntamálaráðuneytið gerði at-
hugasemdir við tillögurnar og taldi
þurfa að lagfæra einhverja þætti.
Gerð var verk- og framkvæmdaá-
ætlun hjá starfsgreinaráðinu til á-
framhaldandi vinnu þar sem tekið
skyldi tillit til athugasemda frá
ráðuneytinu.  Ekki náðist sam-
komulag við ráðuneytið um að þess-
ari áætlun yrði hrint í framkvæmd. 
Fræðsluráð hótel- og matvælagreina
og MATVÍS  réðu árið 2000 sérfræð-
ing til að draga saman kjarnann úr
tillögunum frá 1999 og taka tillit til
athugasemda frá ráðuneytinu.
Fræðsluráðið vísaði því til starfs-
greinaráðsins sem tillögum til áfram-
haldandi vinnu. Fulltrúi ráðuneytis-
ins í starfsgreinaráðinu hafnaði til-
lögunum eins og þær lágu fyrir en
taldi þó mikið nothæft í þeim. Fékk
hann  það verkefni að koma með sín
sjónarmið inn í tillögurnar svo hægt
yrði að koma verkinu af stað. Sú
vinna dróst í nokkra mánuði. Í
millitíðinni komu fram tillögur frá
vinnuveitendum þar sem gert var
ráð fyrir svokölluðu B námi. Þessar
tillögur gengu út á að búta iðnnámið
í tvennt. 
Þegar tillögur komu frá fulltrúa
ráðuneytisins í starfsgreinaráðinu
voru þær lesnar af fagkennurum
greinanna og hafði þá verið tekið
mið af tillögum vinnuveitenda.
Starfsgreinaráðið fékk sérfræðing til
að vinna verkið, sá samningur
dekkaði kostnað sérfræðingsins eins
og áður, en ekki var tekið tillit til

vinnuframlags fagnefnda. Um ára-
mótin voru komnar um 500 klukku-
stundir í verkið frá fagnefndum með
sérfræðingnum og eru þá ótaldir
þeir tímar sem fóru í verkið hjá full-
trúum fagnefndanna með sínu bak-
landi. Í desember lagði sérfræðing-
urinn fram drög að tillögum á fundi
starfsgreinaráðsins þar sem launa-
mönnum fannst þeirra sjónarmið
fótum troðin. Í framhaldinu voru
settar á laggirnar sérstakar fræðslu-
nefndir innan hvers félags til að fara
yfir þessi drög sem lögð voru fram
af sérfræðingnum í desember.
Þegar farið er yfir þann kostnað
sem í þetta hefur farið kemur í ljós
að ráðuneytið hefur lagt til kr.
2.100.000 frá 1998. Þar til viðbótar
hefur MATVÍS og Fræðsluráð hótel-
og matvælagreina lagt til verksins
kr. 1.050.000. Gróft mat á vinnu-
framlagi sem aðilar atvinnulífsins
hafa lagt til verksins er um kr.
7.700.000.
Niðurstaða félaga innan MATVÍS er
sú að við eigum ekki að eyða allt of
miklum fjármunum í að finna upp
hjólið. Við eigum að sníða það sem
Danir eru búnir að gera að okkar
aðstæðum.

Þessi stutta samantekt sýnir að það
sé mikið gert hjá Starfsgreinaráði
matvæla – veitingagreina,
Fræðsluráði hótel- og matvælagreina
og Matvæla- og veitingasambandi
Íslands í fræðslumálum.

N.S.O

Krútt brauðgerð ehf
Aðalgötu 9, 540 Blönduós,
s: 452-4500, fax: 452-4502

netfang: krutt@krutt.is

Sveinspróf í matreiðslu, fram-
reiðslu, bakaraiðn og kjötiðn

fóru fram í Hótel- og matvæla-
skólanum 7. - 9. janúar sl.  Sam-
tals fóru 25 nemar í sveinspróf
að þessu sinni. Í matreiðslu fóru
12 nemar í próf, í bakaraiðn
fóru 7 nemar í próf, í kjötiðn
þreyttu 4 nemar próf og í fram-
reiðslu fóru 2 nemar í próf. 
Ánægjulegt er að fylgjast með ár-

angri nemenda í sveinsprófunum
og greinilegt að fyrirtækin og
skólinn eru að skila mjög færu
fagfólki út í atvinnulífið. Al-
menningi gefst kostur á að koma
í Hótel- og matvælaskólann og
sjá uppstillingar sveinsprófstak-
anna. Greinilegt var að margir
hafa áhuga og vilja fylgjast verk-
efnum nemanna því mikill fjöldi
kom á sýninguna.  

Sækjum á - fjölgum fagfólki
í matvælagreinum.
Fræðsluráð hótel og matvæla-
greina sér um framkvæmd
sveinsprófanna með sveinsprófs-
nefndum í faggreinunum. Fjöldi
nemenda í matvælagreinum tak-
markast af þeim nemaplássum
sem fyrirtækin ráða yfir og
möguleikum þeirra til að taka
nemendur á samning. Nokkurt 
áhyggjuefni er hvað nemendum í
kjötiðn, framreiðslu og bakara-
iðn hefur fækkað á síðustu árum.
Mikilvægt er að kynna náms-

greinarnar fyrir ung-
mennum í grunn- og
framhaldsskólum og
öðru starfandi fólki sem
hefur áhuga á því að
læra faggreinar. Saman-
lagður nemafjöldi í lög-
giltu iðngreinunum í dag
er 238, þar eru 52%
nema í matreiðslu. 

Ólafur Jónnsson

Sveinsprófin í janúar 2002



20 - Matvís

1. verðlaun.

Hjónabandsmiðlarinn

0.5 cl. Amaretto De Ku-
yper
2    cl. Peach Mary
Brizard
3    cl. Ljóst Rom Bacardi
9    cl. Ananassafi Trópí

Hristur
Skreyting: Ananas, jarðarber 

og stjörnuávöxtur
Höfundur: Níels Hafsteinsson

2. verðlaun.

Vetrarást

3 cl. Vodka Boru
1 cl. Heslihnetusíróp Monin
1 cl. Jarðarberjasíróp Monin
6 cl. Ananassafi Chiquita
2 cl. Appelsínusafi Floridana

Hristur
Skreyting: Jarðarber, ananas 

og limebörkur
Höfundur: Leó Herbert Leósson

3. verðlaun.

Yggdrasill

2 cl. Bacardi Limon Bacardi
2 cl. Bananalíkjör Cartron
1 cl. Cocody Cartron
Fyllt upp með Tropical Fruit Gatorade

Hristur
Skreyting: Ferskir ávextir
Höfundur: Sigrún Guðmundsdóttir

Sigurvegari í faglegum vinnubrögðum:
Guðrún Veronika Þorvaldsdóttir
Rétt er að taka fram að þetta er fyrsta
keppni Guðrúnar.

Úrslit í „long drink“ keppni
Barfljónaklúbbs Íslands

Níels Hafsteinsson með 
Hjónabandsmiðlarann

Föngulegur hópur keppenda

Níels Hafsteinsson sleginn til Íslandsmeistara 2002 af forseta BCI
Margréti Gunnarsdóttur

Sigurvegarar í „Long drink“ keppninni 2002 
fv.: Leó, Guðrún, Níels og Sigrún

Verðlaunakrossgáta
Veitt verða verðlaun fyrir lausn á krossgátunni.
Verðlaunin nema 10.000,- kr. 

Lausnir sendist til: Matvís / krossgátan, Stórhöfða
31, 112 Reykjavík 

Svar þarf að berast fyrir 25. mars n.k.

Lausnarorð:

Nafn:

Heimili:

Kennitala:

Lífræn hráefni til matrei›slu
Vottunarstofan Tún og MATVÍS

boðuðu til samráðsfundar
vegna vinnu undanfarna mánuði
við að tengja Ísland með hinum
Norðurlöndunum í að koma upp
samskiptaneti um lífræn hráefni til
matreiðslu.
Niðurstaðan var að við verðum með
og MATVÍS  var falið að tilnefna
verkefnisstjóra hér heima sem yrði
tengiliður Íslands við verkefnið.
Miðstjórn MATVÍS  tilnefndi  Sig-
urð Magnússon formann Félags
matreiðslumanna sem tengilið fyrir
Íslands hönd. 
Það verður ærið starf að fá aðila að
þessu verki. Það er engin opinber
stefna til varðandi lífræn hráefni.
Heilbrigðisyfirvöld eru eftir því sem
best er séð ekki enn farinn að gera
sér grein fyrir mikilvægi þessarar
vöru. Landbúnaðaryfirvöld telja
vistvænt vera svo nálægt lífrænu að

óþarfi sé að gera því hærra undir
höfði en almennri framleiðslu.
Matreiðslumenn hafa kvartað und-
an því að það sé ekki hægt að ganga
að lífrænni vöru hvenær sem er.
Mjólkurafurðir eru yfirleitt til,
grænmeti oftast, lamb alltaf og naut
býður slátrunar.
Það er rétt að vekja athygli á því
að merking á lífrænni matvöru er
með merki vottunarstofunnar
Túns. Það merki mun hér eftir
verða notað þegar fjallað er um
lífrænt á vegum MATVÍS. 

Megin áhersluatriði í norr-
æna verkefninu eru þessi:
* Koma á fót lifandi vefsetri
* Koma hagnýtum upplýsingum á

framfæri
* Gera lífræn matvæli sýnilegri
* Auðvelda aðfangaöflun og við-

skipti

* Auka framboð á vottuðum líf-
rænum réttum

* Styrkja samkeppnisstöðu Norð-
urlanda

* Samræma vottunarreglur vott-
unarstofa fyrir lífræna mat-
reiðslu

Framhald verkefnisins hér á
landi felst m.a. í þessu:
* Koma á virkum tengslum hags-

muna- og áhugaaðila
* Afhjúpa og hagnýta sóknarfær-

in
* Koma fréttum af framvindu líf-

rænnar matreiðslu á framfæri
* Tryggja þátttöku Íslands í norr-

æna netinu með einföldu og
skilvirku skipulagi og fjár-
mögnun

NSO.

Lausn Krossgátu úr
sí›asta tölubla›i.
Sigurvegari í sí›asta bla›i var:

Katrín Ei›sdóttir
Stórholt 7
603 Akureyri

Rétt lausnaror›: 
Austanvindur. 

MATUR 2002 er sjötta mat-
vælasýningin sem haldin er í

Smáranum í Kópavogi. Sýningin
hefur verið haldin annað hvert ár
síðan 1992. Helstu sýnendur eru
fyrirtæki sem tengjast mat eða
matargerð á einn eða annan hátt.
Meðal nýjunga á sýningunni er að
lögð verður áhersla á heilsufæði í
Heilsugarði, vínumfjöllun á Vín-
svæði og tæki, innréttingar og
borðbúnað fyrir eldhús á Eld-
hússvæði. Fyrirtækjum sem versla
með hreinlætisvörur verður boðið
upp á sérstaka aðstöðu á sýningar-
svæði sem og fyrirtækjum með
tæki og búnað fyrir hótel og veit-
ingastaði. Einnig munu gestir geta
gengið inn í heim framandi matar-
gerðar.
Vinsældir sýningarinnar hafa auk-
ist ár frá ári og hefur umfang
hennar aukist að sama skapi. Árið

2000 var sýningin haldin í rúm-
góðu húsi Tennishallarinnar.
Sýnendur voru á annað hundrað
og gestir yfir 17.000. Sýningin mun
nú verða færð yfir í enn stærra
húsnæði, hið nýja Knatthús Kópa-
vogsbæjar í Smáranum sem er
9000 m2 að stærð. MATUR 2002
verður fyrsti atburðurinn í nýja
Knatthúsinu. Sýningin verður
mjög vel undirbúin og enn glæsi-
legri og yfirgripsmeiri en hinar
fyrri.

Kaupstefna
MATUR 2002 er bæði kaupstefna
og sýning. Á fimmtudegi 18. apríl
og fyrri hluta föstudags 19. apríl
verður sýningin opin fyrir boðs-
gesti. Boðsgestir eru þeir sem
sýnendur vilja bjóða og fólk í mat-
vælageiranum, svo sem innkaupa-
stjórar mötuneyta, veitingastjórar

og forráða-
menn hótela og
veitingahúsa,
smásalar,
dreifingaraðil-
ar og fleiri.
Sérstök áhersla
verður lögð á

að kynna kaupstefnuna ofan-
greindum markhópi með beinum
markpósti.

Sölusýning
Sýningin er einnig sölusýning.
Sýnendum er heimilt að selja vöru
meðan á sýningu stendur. Þetta
fyrirkomulag hefur mælst vel fyrir
undanfarin ár jafnt hjá sýnendum
sem gestum. Með þessu móti hefur
verið hægt að kynna vörur á 
áhrifaríkan hátt með hagstæðum
tilboðum sem gestir hafa kunnað
vel að meta.

Allir borða
Allir þurfa að borða og flestir hafa
gaman af því. Þess vegna höfðar
sýningin til alls almennings. Sýn-
ingin verður opin almenningi frá
kl. 16.00 föstudaginn 19. apríl til
kl. 19.00 sunnudaginn 21. apríl.
Til kynningar á sýningunni Matur
2002 verður lagt út í mun umfangs-
meiri markaðsherferð en áður.
Sýningin verður kynnt með sam-
stilltu átaki áður en hún hefst; með
markpósti, útvarpsauglýsingum,
sjónvarpsauglýsingum og í blöðum
og tímaritum. 

Stórs‡ningin Matur 2002

Afslættir
Undanfarin ár hafa MATVÍSfélagar fengið 10% af-
slátt hjá Mími Tómstundaskólanum. Breyting verð-
ur nú á þessu í þá veru að eftirleiðis mun Fræðslu-
ráð hótel- og matvælagreina og MATVÍS endur-
greiða 20% gegn frumriti reiknings og viðurkenn-
ingaskjali að námskeiði loknu.

Tölvuskólar
Tölvuskóli Reykjavíkur veitir MATVÍSfélögum 25%
afsláttur af tölvunámskeiðum.

Gisting
MATVÍS hefur gert samning við Hótel Vík um gist-
ingu fyrir MATVÍSfélaga yfir veturinn 2001-2002.
Hótel Vík, Síðumúla 19 108 Reykjavík Is 
Sími 588-5588 
Morgunmatur  og vsk eru innifalinn.
Verðin fyrir 1 nótt 2 nætur 3 næt

ur e.fl.
Einn Kr. 4.500 4.200 3.900 
Tvo Kr. 6.500 5.900 5.500
Verð á aukarúmi kr. 1500.- per nótt.
Munið eftir félagsskirteinunum. 

Styrkur vegna
námskei›a.
Félagsmönnum MATVÍS gefst
nú kostur á styrki vegna
námskeiða.
Styrkurinn getur mest orðið
kr. 10.000 og aldrei meir en
helmingur af upphæð reikn-
ings.
Leggja skal fram fullnægjandi
reikning með áprentuðu
nafni námskeiðssala, kenni-
tölu og númeri.

Launahækkun.
Laun aðildar-
félaga
MATVÍS
hækkuðu
um 3% fyrsta
janúar 2002.
Félagar eru hvattir til að
kynna sér hvort þeir hafi
fengið hækkunina.

Aukabla›.
Með þessu fréttabréfi fylgir
blaðakálfur sem inniheldur
lista uppstillinganefnda 
félaganna, umsóknir um 
orlofshús í sumarleigu og
auglýsingu um aðalfundi 
félaganna.

Osta- og smjörsalan
Bitruhálsi 2
Reykjavík

Tryggvagötu 8a, Selfossi
Sími 482 3435

Klúbbur matrei›slumeistara me›
glæsilega afmælishátí›
Ítilefni af 30 ára afmæli sínu hélt

Klúbbur matreiðslumeistara
glæsilegt afmælishóf í Súlnasal
Hótel Sögu um helgina.

Forseti klúbbsins Gissur Guð-
mundsson setti hófið og á eftir
fylgdu ræðuhöld m.a. frá Guðna
Ágússtsyni landbúnaðarráðherra
og Ib Wessmann fyrsta forseta
klúbbsins.

Boðið var upp á pinnamat frá
ýmsum tímum á þrjátíu ára ferli
klúbbsins.

Afmælishátíðin var hin glæsileg-
asta eins og við var að búast af
þeim klúbbfélögum og góður vitn-
isburður um það öfluga og fram-
sækna stari sem að klúbburinn
rekur.

Til hamingju Gissur og félagar.

Þ.G. 

Forseti klúbbsins Gissur Guðmundsson í ræðu-
stól. Á innfelldu myndinni má sjá einn af
fyrrum forsetum KM, Jakop Magnússon.

Vanda›ar innréttingar í bakarí 
frá A. Karlssyni hf
A.Karlsson hf. selur

innréttingar fyrir
bakarí frá ítölsku framleið-
endunum Sifa og Ifi.
Innréttingarnar eru afar 
vandaðar og fást þær í mör-
gum útfærslum, allt eftir
óskum og aðstæðum hverju
sinni.  Hægt er að velja um
innréttingarnar í mismunandi
viðartegundum og einnig er
hægt að fá þær úr áli.
Auðvelt er að setja innrétt-
ingarnar upp og einfalt er að

bæta við þær eftir þörfum.
Fjölmargar gerðir aukahluta
eru fáanlegir sem gera
afgreiðslu auðveldari og
umfram allt nýtur varan sín
enn betur í fallegu umhverfi. 
Allar nánari upplýsingar um
húsgögn og innréttingar er
hægt að fá hjá sölumönnum
A. Karlssonar hf.  Sifa og ifi
eru einnig með upplýsingar
um framleiðsluna á heima-
síðum sínum; www.sifaspa.it
og www.ifi.it

Kökumeistarinn ehf.
Miðvangi 41
Hafnarfirði

Másbakarí
Selvogsbraut 41

Þorlákshöfn

Osta- og smjörsalan
Bitruhálsi 2
Reykjavík

MeðlaMeðlagsgrgsgreiðendureiðendur

Meðlagsgreiðendur, vinsamlegast
gerið skil hið fyrsta og forðist 

vexti og kostnað.

Innheimtustofnun sveitarfélaga
Lágmúla 9, 108 Reykjavík

Sími 568 6099 - Fax 568 6299

Innréttting frá Sifa

Veri› verktakar og sjái› sjálfir um
lífeyrissjó›inn?
Hi starfsfélagar.
Verið verktakar og sjáið sjálfir
um lífeyrissjóðinn, verið ekki að
láta skylda ykkur að borga í ákv
félag lífeyrisjóð og þh. Ég veit að
það er minna starfsöryggi. En
þið getið alltaf gert samninga við
vinnuveitendur að þið þyggið
laun sem verktakar en hljótið
sömu réttinda sem launþegar þá
á ég við í orlof, veikindadögum
og þh. Hafið bara einhvern góð-
an sem sér um að borga skattinn,
og gjöld fyrir ykkur.
Miðað við jafnaðarlaun á tímann
getið þið bætt um 35% ofaná
launin + vsk 24,5% þá ættuð þið
að vera öryggir með að vera með
sambærileg laun og geta borgað
öll þau launatengd gjöld sem
þarf. Ath þið getið notað inn-
skattin af flestu sem þið kaupið

sbr rekstur bifreiðar, fatnaður,
matur og margt fleira.

keep kooking.
Örninn

Þessi grein birtist á spjallrás mat-
reiðsluklúbbsins Freistingar.Það
er mikið ábyrgðarleysi að slá þessu
fram með þessum hætti sem bygg-
ist trúlega á vanþekkingu. Dæmi
eru um að launþegar sem starfa
undir merkjum sem verktakar hafi
farið mjög illa út úr málum þegar
á hefur reynt varðandi réttindi.

Nýlegur dómur hæstaréttar
hafnaði kröfu til launa í upp-
sagnarfresti sem verktaki lýsti
í þrotabú. 

Verið verktakar og fyrirgerið
ýmsum kjarasamnings og lögbund-
um rétti launamanns. 

Svo sem: veikindarétti, rétti til
fjarveru vegna veikinda barna,
góðum tryggingum sjúkrasjóðs,
samtryggingu lífeyrissjóðs,
orlofsrétti, rétti til dvalar í
orlofshúsum félagsins,
uppsagnarfresti, trygging-
arákvæðum gegn slysum í
vinnu og til og frá

vinnu,endurmenntun,lögfræðiaðsto
ð þegar brotið verður á þér, rétti til
að krefjast launa í uppsagnarfresti
við gjaldþrot og eða ábyrgðar  á-
byrgðarsjóðs launa.

Endilega dragið allan kostnað
frá svo þið þurfið ekki að taka
þátt í samrekstrinum. Látið hina
borga skólagöngu barna ykkar,
heilbrigðiskerfið ef þið eða ykkar
skyldu veikjast. Ef ykkur tekst
ekki nógu vel til með tryggingu til
elliáranna þá kemur ríkið til með
sjóði sem við hinir borguðum í. 

Látið endilega ekki neyða ykkur
í félagið ykkar, veljið sjálfir eitt-
hvert félag og frjálsan lífeyrissjóð
sem tekur ekki nema 8 til 17 fyrstu
mánuðina af iðgjöldunum í stofn-
gjald og svo hógværa þóknun mán-
aðarlega eftir það. 

Ágætu félagar látið ekki svona
skrif leiða ykkur á villigötur. For-
verar okkar hefðu ekki lagt allt í
sölurnar við að stofna félögin ef

ekki hefði verið ástæða til.
Hvað er félagið er spurn-

ing sem félagsmenn verða
að geta svarað sér á
sama tíma og þeir hugsa
um orð veitingamannsins
sem frjálslega bendir
mönnum á hvað sé best.

NSO

-ferskara en allt!

Nemakeppni í framrei›slu og matrei›slu  

Samtök ferðaþjónustunnar,
Félag framreiðslumanna og

Félag matreiðslumanna stóðu að
hinni árlegu nemakeppni í
matreiðslu og framreiðslu í Hótel-
og matvælaskólanum sunnudaginn
20. janúar sl.  Fræðsluráð hótel-
og matvælagreina og Hótel- og
matvælaskólinn aðstoðuðu við
framkvæmd keppninnar og var
þetta í 21. skipti sem nemakeppnin
er haldin. 

Tilgangur keppninnar er að gefa
nemendum færi á að spreyta sig í
keppni um titilinn matreiðslu- og

framreiðslunemar ársins. Keppnir
sem þessar virðast hafa mjög 
hvetjandi og jákvæð áhrif á
nemendur og greinilegt að mikill
áhugi og metnaður er meðal
nemenda sem vilja standa sig vel.
Vinningshafar í nemakeppninni
hér á landi taka þátt í norrænni
keppni matreiðslu- og framreiðslu-
nema. Norræna nemakeppnin
verður að þessu sinni haldin í
Hótel- og matvælaskólanum í
Perho í Helsinki, þann 12. - 14.
apríl nk. Þjálfarar nemanna eru
þau Smári Sæbjörnsson í mat-

reiðslu og Eva Þorsteinsdóttir í
framreiðslu. Keppendur voru mjög
jafnir og mjög mjótt var á munum.
En sigurvegarar í matreiðslu voru
þeir Daníel Ingi Jóhannsson nemi
Perlunni og  Sigurður Rúnar
Ásgeirsson nemi á Radisson SAS
Hótel Sögu. Í framreiðslu voru
þeir Ingvar Rafn Þorvaldsson
nemi á Hótel Holti og Snæbjörn
Árnason nemi á Radisson SAS
Hótel Sögu hlutskarpastir.

Stuðningur fyrirtækja
Framkvæmd nemakeppninnar er

umtalsvert verkefni en eftirtalin
fyrirtæki hafa lagt þessu verkefni
lið: Sláturfélag Suðurlands,
Fiskbúð Hafliða, GV-heildverslun,
Ágæti, Kringlukráin, Hornið og
Hótel Saga auk þeirra fyrirtækja
sem áttu nemendur í keppninni.
Stuðningur þessara fyrirtækja er
afskaplega mikilvægur og er þeim
þakkað heilshugar fyrir framlag
sitt.

Við óskum þjálfurum og sigur-
vegurum til hamingju með sigurinn
og óskum þeim velfarnaðar sem
fulltrúar Íslands í Norrænu nema-
keppninni.

Sigurvegarar ásamt þjálfurunum Smára Sæbjörnssyni lengst tv. og Evu
Þorsteinsdóttur lengst th.

Sigurvegarar í framreiðslu Ingvar Rafn Þorvaldsson og
Snæbjörn Árnason

Sigurvegarar  í matreiðslu voru þeir Daníel Ingi
Jóhannsson og  Sigurður Rúnar Ásgeirsson



Glæsilegar myndir frá
Jóa Fel
Glæsilegar myndir frá
Jóa Fel

Framleiðandi sterkju

Sterkja og 
íblöndunarefni

fyrir
matvælaiðnaðinn.

Nánari
upplýsingar í

síma: 563 4000 

